
 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᑕᐅᑲᐅᑎᒋᔭᕆᐊᓕᒃ 

ᖁᕕᐊᓲᑎᖃᕐᓂᖅ ᓄᓇᕗᑦ 25-ᓂᒃ ᐊᕐᕌᒍᖃᓕᕐᓂᖓᓄᑦ 

ᐃᖃᓗᐃᑦ, ᓄᓇᕗᑦ (ᒫᑦᓯ 27, 2024) – ᓄᓇᕗᑦ ᒐᕙᒪᒃᑯᖏᑦ ᖃᐃᖁᔨᕗᑦ ᓄᓇᕗᒻᒥᐅᓂᑦ 

ᖁᕕᐊᓲᑎᖃᖁᓪᓗᒋᑦ 25−ᒋᓕᖅᑕᖓᓂᑦ ᓄᓇᕗᑦ ᓴᖅᑭᑕᐅᓚᐅᖅᑎᓪᓗᒍ ᖃᓄᐃᓕᐅᖅᑎᑦᑎᑎᓪᓗᒋᑦ 

ᓄᓇᕗᒻᒥᑦ ᐊᕐᕌᒍᒥᑦ.  

"ᐊᓕᐊᓇᐃᒍᓱᑦᑎᐊᖅᐳᖓ ᖁᕕᐊᓲᑎᖃᕈᓐᓇᕋᒪ ᑖᔅᓱᒥᖓ ᐱᒻᒪᕆᐅᔪᒥᒃ ᐊᓂᒍᖅᑕᐅᔪᒥᒃ 

ᓄᓇᕘᒥ ᐱᐅᓯᕆᔭᐅᕙᓚᐅᖅᑐᓂᒃ," ᓯᕗᓕᖅᑎ ᐅᖃᖅᑐᖅ ᐱ.J. ᐊᕿᐊᕈᖅ. "ᓄᓇᕗᑦ 

ᐱᕈᖅᓯᒪᓕᖅᑐᖅ ᐱᕈᖅᐸᓪᓕᐊᓪᓗᓂᓗ ᐊᕐᕌᒍᑦ 25 ᐃᓗᐊᓂ. ᑕᑯᑎᑦᓯᓯᒪᔪᒍᑦ ᑲᓇᑕᒥᒃ, ᐊᒻᒪᓗ 

ᓄᓇᕐᔪᐊᕐᒥᒃ, ᓴᙱᓂᖓᓂᒃ ᐊᖏᖃᑎᒌᖕᓂᒃᑯᑦ ᒐᕙᒪᓕᕆᓂᐅᑉ ᐋᖅᑭᒃᓯᒪᓂᖓᓂᒃ ᐊᒻᒪᓗ ᑭᓱᐃᑦ 

ᑎᑭᐅᑎᔭᐅᔪᓐᓇᕐᒪᖔᑕ ᐱᑎᓪᓗᒋᑦ ᑕᒪᒃᑮᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ 

ᐅᓪᓗᒥᓯᐅᑎᓂᒃ ᒐᕙᒪᓕᕆᓂᕐᒨᖓᔪᓂᒃ. ᑕᐃᒪᑐᖅ ᖁᕕᐊᓱᖃᑎᒌᖕᓂᖅ ᐱᒃᑯᒋᔭᖃᕐᓂᐊᖅᐳᖅ 

ᒪᒃᑯᒃᑐᓂᒃ ᓄᓇᕗᒻᒥᐅᓂᒃ, ᑖᒃᑯᐊᖑᓂᖏᓐᓄᑦ, ᐅᑭᐅᖅᑕᖅᑐᒥ ᐊᕕᒃᓯᒪᓂᑦᑎᓐᓂ 

ᓯᕗᒻᒧᐊᖅᐸᓪᓕᐊᑎᓪᓗᑕ ᓯᐊᒻᒪᒃᑎᕆᕙᓪᓕᐊᓂᕐᒥᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᖏᕐᕋᐅᔾᔨᓗᑎᒡᓗ 

ᐋᖅᑭᒃᓯᒪᓕᖅᑎᑦᑎᓂᕐᒥᒃ ᓄᓇᑦᑎᓐᓂᒃ, ᐊᑐᖅᑕᐅᔪᓐᓇᖅᑐᓂᒃ, ᐃᒪᑦᑎᓐᓂᒡᓗ." 

ᐊᐃᕆᓕ 1, 2024-ᒥ, ᐃᖃᓗᖕᓃᑦᑐᑦ ᖃᐃᖁᔭᐅᕗᑦ ᓄᓇᓕᖕᓂᑦ ᖁᕕᐊᓲᑎᖃᖅᑎᓪᓗᒋᑦ 

ᐊᖅᓴᕐᓃᑦ ᑐᔪᕐᒥᕕᐊᓂᑦ ᑲᑎᒪᕝᕕᐊᓂᓪᓗ 4:30-ᒥᑦ 8-ᒧᑦ ᐅᓐᓄᒃᑯᑦ. ᖁᕕᐊᓲᑎᖃᓛᖅᑐᑦ 

ᖃᐃᖁᔭᐅᓯᒪᔪᑦ, ᐃᓕᖅᑯᓯᕐᓂᒃ ᑕᑯᒃᓴᐅᑎᑦᑎᓗᑎᒃ, ᖁᙱᐊᖅᑎᑦᑎᓗᑎᒃ, ᐊᒻᒪ 

ᓂᕿᓪᓚᑦᑖᖃᕐᓗᑎᒃ.  

ᐃᖃᓗᖕᓂ ᖃᑦᑎᕆᓂᖅ ᐃᓱᓕᓐᓂᐊᖅᐳᖅ 8:30-ᒧᐊᖅᐸᑦ ᐅᓐᓄᒃᑯᑦ. 

ᖁᕕᐊᓲᑎᖃᖕᓂᖅ ᐅᒃᑯᐃᖓᔪᖅ ᑭᒃᑯᓕᒫᓄᑦ, ᕙᓯᓪᓗ ᐊᑐᐃᓐᓇᐅᓛᖅᑐᑦ ᐃᓂᓪᓗᐊᑕᖏᓐᓂᑦ 

ᐃᖃᓗᖕᓂᑦ ᐃᓐᓇᖕᓂᑦ ᑕᐃᑯᙵᐅᓂᐊᕐᓗᑎᒃ ᑕᐃᑲᙶᕐᓗᑎᒡᓗ. 

ᓄᓇᓕᓕᒫᑦ ᖁᕕᐊᓲᑎᖃᕈᓐᓇᖁᓪᓗᒋᑦ ᑕᒪᑐᒥᖓ ᓇᓗᓇᐃᒃᑯᑕᕐᒥᑦ, ᐊᑐᓂᑦ ᕼᐋᒻᒪᓚᒃᑯᑦ 

ᑐᓂᔭᐅᓂᐊᖅᑐᑦ ᐃᑲᔫᓯᐊᓂᑦ $5,000 ᓄᓇᓕᓐᓂᑦ ᖃᓄᐃᓕᐅᕐᓂᐅᔪᓄᑦ ᑲᒪᒋᔭᐅᓂᐊᖅᑐᓂᑦ 

ᐊᕐᕌᒎᑉ ᐃᓗᐊᓂ. 

ᐱᕙᓪᓕᐊᔪᑦ ᓴᖅᑭᖅᑕᐅᔪᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca.  
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᑮᓯ ᓚᓱᑦ  

ᑐᑭᒧᐊᒃᑎᑦᑎᔨ, ᑐᓴᐅᒪᔪᓕᕆᔨᒃᑯᓐᓄᑦ  

